
"Radite besplatno ili za 
punu cijenu,
ali nikada nemojte
raditi jeftino!"

Dizajner Paul Scriven

Ova publikacija objavljena je uz podršku Vlade Švicarske kroz aktivnosti MarketMakers projekta.
Sadržaj ove publikacije, kao i nalazi prikazani u njoj, ne odražavaju nužno stavove Vlade Švicarske.

Freelancing postaje svakim danom sve popularniji,
najviše kao alternativa poslu u određenoj kompani-
ji. Freelanceri obično navode da im se sviđa to što
imaju fleksibilnost, slobodu da odaberu koliko će
raditi, te priliku da donesu odluku da li će ili se neće
vezati da rade na jednom mjestu duži period. 

S druge strane, postaje veoma popularno i za 

kompanije da rade s freelancerima. U periodu 
nakon ekonomske krize, pa i sada nakon krize 
uzrokovane koronavirusom, mnoge kompanije 
su primorane da smanje broj radnika. U takvim 
uslovima, kada oni trebaju radnike ali se ne mogu 
obavezati da nekoga prime za stalno, često se 
odlučuju da angažuju freelancere za redovne, 
periodične ili povremene zadatke. Dakle, an-
gažovanjem freelancera, kompanije imaju pristup 
neophodnim vještinama bez potrebe da angažu-
ju stalno osoblje.

Istina je da je ovaj trend smanjenja broja stalno 

zaposlenih ostavio mnoge talentirane radnike 
bez redovnog zaposlenja. Međutim, freelancing 
ne samo da im daje opciju da rade posao u ko-
jem mogu značajno napredovati, nego da rade 
za udaljene lokacije iz vlastitog doma. 

Svi oni koji su se odlučili na ovaj put su u dobrim 

rukama jer se freelance tržište nastavlja širiti to-
kom proteklih godina.

˃ U 2005. godini, 10,1% populacije SAD-a je ra-
dilo kao freelancer bar jednom u toku godine;

Do 2014. godine taj broj je porastao na 34%
radne snage ili na 53 miliona Amerikanaca;

U 2017. godini 36% radne snage u Americi ili 
57 miliona ljudi se bavilo freelance-om;

U 2020. godini ovaj broj je narastao na više 

od 40%.

˃ 

˃ 

˃ 

UVOD

Freelance može biti veoma atraktivan način živo-
ta. Neke od prednosti uključuju:

˃ Biti sam svoj šef: Sam biraš kada ćeš raditi i 

sam odlučuješ kada ti počinje i kada završava 
radni dan.

˃ Sloboda da posao obavljaš s bilo koje loka-

cije: Kada si freelancer, možeš raditi iz kuće, 
kafića ili čak s plaže.

˃ Mogućnost da sam biraš projekte: Freelan-
cing vam daje mogućnost da izaberete pro-
jekte koji su vam interesantni, a da preskočite 
one za koje niste zainteresovani. 

˃ Raditi s osobama koji ti odgovaraju: Kada ra-

diš u kancelariji, nemaš priliku da biraš s kim 
ćeš raditi ili da biraš svoje nadređene; kao 
freelancer možeš otkazati saradnju klijentima 
koji nisu korektni i koji ne iskazuju poštovanje 
i držati se onih s kojima je užitak raditi. 

˃ Iskreni osjećaj uspjeha: Kada ste u free-

lance-u, iznos koji zaradite je direktno po-
vezan s tim koliko vremena radite i koliko 
dobro radite svoj posao; nećete se pitati 
zašto niste dobili povišicu ili osjećati da je 
vaš nadređeni preuzeo zasluge za dobar 
posao koji ste obavili.

Istina je da freelance nije za svakoga. Ukoliko
želite da se bavite freelance-om moraćete da se
naoružate sljedećim osobinama:

˃ Samodisciplina: Morat ćete izvršavati svoje 

zadatake bez obzira na distrakcije koje vas 
okružuju, bilo da je to plaža, igranje igrica ili 
prljavo posuđe u kuhinji.

˃ Dobre komunikacijske osobine: Vi ćete mora-

ti sami da tražite dodatna uputstva kada niste 
dobro razumjeli instrukcije, što nas dovodi do 
sljedeće osobine a to je da ćete morati znati 
kako da se nosite s teškim klijentima.

˃ Organizacija i upravljanje vremenom: Kao 

freelancer, morat ćete voditi računa o svim svo-
jim dokumentima, voditi računa o porezu koji 
morate platiti te o brinuti da ispoštujete sve za-
dane rokove.

Hrabrost da se eksponirate: Niko neće znati da ste 
vrhunski developer, pisac ili dizajner ukoliko ne pro-
movišete svoje vještine.

 ˃˃

˃ Sposobnost da izvršavate više zadataka 

odjednom: Većina freelancera radi više po-
slova u isto vrijeme, što ujedno znači da ćete 
morati da svoje zadatke rangirate, odnosno 
napravite listu prioriteta, kako bi se mogli pre-
baciti s različitih tema u trenutku. 

POZITIVNA STRANA
FREELANCE-A

TAMNA STRANA 
FREELANCE-A
Imate poteškoća kod komuniciranja: Pone-
kad ćete morati preuzeti inicijativu i sami se
javiti klijentima po pitanju posla. Također, po-
nekad ćete morati da priznate da se ne sna-
lazite dobro s projektom te tražiti više uputa ili
instrukcija.

Ne znate se samomotivirati: Kada ste u situaciji 
da nemate menadžera koji će da prati šta i kako 
radite, morat ćete sami da vodite brigu o dnev-
nim obavezama i rasporedu. Ukoliko ne možete 
da se nosite sa svime, brzo će vas stići sve oba-
veze i rokovi.

Ne volite raditi u izolaciji: Ukoliko ste društve-

na osoba i treba vam da ponekad popričate s 
nekim s posla ili vam jednostavno nedostaje 
zvuk kancelarije i svakodnevnog posla, vrlo 
brzo će vam dosaditi da radite sami.

Ne možete da se nosite s nesigurnošću 
kada će sljedeća plata da stigne: Ukoliko vas 
obuzme anksioznost, u momentima, kada baš 
i nema dovoljno projekata ili se bar ne nazi-
ru u skorijoj budućnosti, onda možda psihički 
nećete moći podnijeti pritisak koji freelancing 
nosi sa sobom.

Iako vam freelance može donijeti fleksibilnost,
kontrolu i sjajan prihod, ipak postoje i negativne
strane priče. Neke od njih su:

˃ Nesiguran prihod koji može varirati od mjese-

ca do mjeseca;

˃ Nepostojanje plaćenih dana odmora, bolova-

nja ili benefita;

˃ Uvijek morate biti dostupni za kontakt svojim 

klijentima;

˃ Ne postoji sigurnost u poslu. Ukoliko dođe 

do nestašice posla, ne postoji otkazni rok, niti 
naknada u tom smislu, niti opcija da se tuži 
zbog nepravednog otpuštanja;

˃ Morate ispunjavati porezne obaveze bez ne-

kih dodatnih poreznih olakšica;

˃ Imate punu odgovornost za administrativne 

poslove kao što su računovodstvene aktivno-
sti, fakturisanje, naplata potraživanja i sl.

Freelancing nije za svakoga, zato dobro razmis-
lite i dobro se preispitajte prije nego što krenete 
ovim putem. Nekima će biti veoma teško da se 
probiju kroz sve nedaće kako bi uspjeli kao free-
lancer. Pitajte se da li se išta od sljedećeg odnosi 
na vas:

˃ Teško vam pada kritika: kao freelancer, morat 
ćete biti sposobni da prihvatite ili da znate od-
govoriti na negativni feedback.

˃ 

˃ 

˃ 

˃ 

PREGLED POSLOVA I ZANIMANJA
KOJA SU NAJVIŠE U POTRAŽNJI
PO PITANJU FREELANCE-A

Freelance je otvoren za različite setove vještina,
što je i očekivano. Međutim, možemo konstatova-
ti da za neke vještine vlada veća potražnja nego
za druge. U nastavku ćete vidjeti pregled nekih
od najpopularnijih freelance poslova i zanimanja
koja se traže:

˃ Upravljanje društvenim mrežama: Ovo je 

ključna vještina za skoro sve tipove poslova 
po svim vertikalama. Dok je prosječna satnica 
16$ (cca 27 KM), oni talentovani mogu da zara-
de i do 45$ (cca 77 KM) po satu ili čak i više.

˃ Programiranje: programiranje u IT-u je popu-

laran izbor za freelancere, i prosječna satnica 
za programera iznosi 22$ (37 KM). U ovom 
polju, iznos koji možete naplatiti zavisi od 
toga koji programski jezik ste savladali. Npr. 
Full-stack developer u SAD može u prosjeku 
naplatiti 55$ (cca 94 KM) po satu, dok web 
dizajner u SAD naplaćuje u prosjeku 25$ (cca 
43 KM) po satu.

˃ SEO, content writing i copywriting: Prosječ-
na satnica za content writer-e u cijelom svije-
tu iznosi 16$ (27 KM) po satu što predstavlja 

veoma malu satnicu u odnosu na programe-
re. Međutim, ako ste veoma talentovan pisac
i imate puno iskustva onda vaša satnica
može porasti i do 90$ (cca 153 KM) i više po
satu. 

Grafički dizajner: Talentovani grafički dizajne-
ri su potrebni u svim poljima od produkt diza-
jna do izrade web stranica. Prosječna satnica 
za dizajnera iznosi 20$ (cca 34 KM), međutim 
postoji veoma veliki broj faktora koji će odlu-
čiti o konačnoj satnici. Grafički dizajneri zara-
đuju u prosjeku 17$ (cca 29 KM) po satu, me-
đutim vrhunski dizajneri prelaze granice 

˃ 

ONO ŠTO TREBATE DA ZNATE
O FREELANCU

multimedije i 3D dizajna mogu ići do satnice
od 45$ (cca 77 KM) i više po satu. 

UX/UI dizajner: dizajneri koji se bave UX/UI 
izlaze iz okvira standardnih poslova grafičkog 
dizajna jer moraju da objedine čitavo iskustvo 
klijenta na neku aplikaciju ili web stranicu, 
tako da je njihov posao više cijenjen. Prosjek 
koji UX/UI dizajneri mogu da postignu iznosi 
42$ (72 KM) po satu.

Poslovno savjetovanje: Ovo uključuje savje-
tovanje biznisima svih veličina i u svim aspek-
tima unapređenja. Početna satnica za ove po-
slove počinje od 35$ (cca 60 KM) po satu. 

Informaciona sigurnost: Analitičar u ovom 
sektoru je i više nego potreban, posebno 
kada uzmemo u obzir cyber i hakerske napa-
de. Ukoliko freelance-ate kao IT security anali-
tičar, trebali bi da naplaćujete više od 40$ (cca 

68 KM) po satu. 

Virtualni asistent: Nakon što se desi otpušta-

nje viška radnika u određenom preduzeću, 
poraste potražnja za asistentima koji mogu da 
izvršavaju standardne administrativne poslo-
ve. Virtuelni asistenti mogu naplatiti u prosje-
ku 11$ (cca 19 KM) po satu.

Računovodstvo: freelanceri i mali biznisi če-

sto se okreću drugim freelancerima da za njih 
vode brigu o porezima i računovodstvenim 
obavezama. Freelance računovođe mogu za-
raditi respektabilnu prosječnu satnicu od 21$ 
(cca 38 KM) po satu.

Fotografija i video uređivanje: Potražnja za 

ovim poslovima je porasla 19%-22% nakon što 
su visokokvalitetne fotografije postale ključne 
za uspješan marketing. Prosječna satnica za 
profesionalne fotografe počinje sa 75$ (cca 

128 KM) po satu, dok oni najuspješniji zarađuju
500$ (cca 850 KM) ili više po satu.

˃ 

˃ 

˃ 

˃ 

˃ 

˃ 

Budite oprezni!

Iako se freelancing čini

kao veoma atraktivan

način života, on ipak ne

odgovara svakoj

profesiji. Budite

realistični o napuštanju

vašeg trenutnog posla

kako biste postali

freelancer. 

KOLIKO STVARNO MOŽETE
ZARADITI KAO FREELANCER?

Iznos koji možete zaraditi kao freelancer široko
se razlikuje: od 3$ (cca 5 KM) po satu do 100$
(170 KM) i više po satu. Gledano globalno, iznos
koji freelanceri zarađuju je pao s prosječnih 21$
(cca 36 KM) po satu u 2015. godini do 19$ (cca 32
KM) po satu u 2018. godini. Međutim, posljednjih
nekoliko godina je značajno porastao broj free-
lancera iz zemalja kao što su Bangladeš ili Ukraji-
na, gdje su troškovi života znatno niži. Ovi radnici
mogu da naplate puno manje i da opet zarade
puno više od nacionalne prosječne plate i sl. 

Ovo su neki od parametara koji utiču na to koliko 

možete zaraditi:

˃ Lokacija - Prosječna satnica u SAD-u iznosi 

40,17 $ (cca 68 KM), dok isti freelancer na Fili-
pinima može u prosjeku da zaradi 11,72$ (cca 
20 KM po satu). Razlog tome je u stvari što po-
slodavci očekuju da će platiti tu cijenu, zatim 
djelimično je razlog životni standard te pore-
zne obaveze. 

˃ Iskustvo - Što više iskustva imate u svom po-

lju ekspertize, više možete zaraditi. Neko ko je 
tek počeo da se bavi freelance marketingom 
može zaraditi oko 16$ (cca 27 KM) po satu, ali 
isto tako ako ostane desetak godina u istom 
polju može se nadati prosječnoj satnici od 
52$ (cca 88 KM) po satu.

˃ Kvalifikacije - Interesantno, dodatne edukaci-

je i kvalifikacije nisu toliko važne u freelance 
svijetu. Ukoliko npr. u međuvremenu postane-

te Bachelor, to ne znači da će te dobiti pove-
ćanje plaće. Puno je važnije da imate iskustvo
i dobro izgrađen portfolio. Međutim, vrlo je
vjerovatno da će Ph.D. ili Master diploma uti-
cati na veću zaradu.

Industrija - Osnovni faktor koji govori koliko 
zarađujete i koliko možete zaraditi je u stvari 
industrija. Nije iznenađenje da freelanceri koji 
vode pravne poslove zarađuju skoro duplo 
više od administrativnih radnika.

IZBJEGNITE OVE NOVONASTALE
FREELANCE ZAMKE

Bez obzira u kojem ste polju ekspertize, postoje
neke uobičajene zamke koje vam mogu zagorča-
ti život ukoliko ste tek počeli da se bavite freelan-
ce-om. Nemojte praviti ove početničke greške!

1. Ne prihvatajte svaki projekat: Odaberite onaj 

koji najbolje odgovara vašim vještinama i inte-
resima kako bi mogli da ih iskoristite kao pre-
zentaciju vaših sposobnosti i vještina 

2. Ne naplaćujte prenisko niti previsoko: ukoli-

ko premalo naplatite neće vas uzeti zaozbilj-
no, ukoliko naplatite previše, vaši klijenti bi 
se mogli okrenuti onima koji imaju povoljniju 
cijenu. Morate uraditi istraživanje kako bi našli 
pravi balans. 

3. Uvijek uradite follow up s klijentima: Uvijek 

pitajte da li imaju neki drugi posao, sličan ili 
povezan projekat koji bi mogli uraditi a koji 
bi im pomogao da unaprijede njihov posao. 
Napravite sebi napomenu da kontaktira-
te klijenta ponovo nakon nekoliko mjeseci 
kako bi provjerili da li ste im potrebni za neki 
drugi projekat. 

4. Uvijek tražite potpisan ugovor: Ovo je važno 

da uradite prije nego što počnete da radite na 
projektu i ugovor bi trebao da detaljno opiše 
obaveze obje strane, uključujući iznos, rok i 
način plaćanja. Može biti malo čudno na po-
četku, ali kada imate potpisan ugovor onda 
ste mnogo sigurniji u smislu budućih mogućih 
poteškoća oko naplate i sl. 

5. Delegirajte ili automatizirajte administrativni 

rad koji oduzima puno posla: Slanje faktura,
upravljanje poreskim obavezama i vođenje
finansije je veoma važno. Međutim, također
vam može uzeti dragocjeno vrijeme koje biste
mogli iskoristiti na zarađivanje novca.

6. Kreirajte rutinu: Ne napuštajte posao sve dok 
niste raščistili sve ostale stvari, ili ćete otkriti 
da nemate dovoljno vremena. Upravljajte svo-
jim vremenom pažljivo i rasporedite posao za 
onaj dio dana kada ste najproduktivniji.

7. Ne odustajte: Freelancing može biti težak u
početku, ali ne odustajte – kao i sve ostalo u
životu, postat će sigurno lakše kada steknete više
iskustva. 

Freelanceri mogu pronaći klijente na svim mje-
stima, ali jedno od najboljih opcija je kroz online
freelance platforme. Nedavni podaci pokazuju
da je ovo slučaj u čak 75% pokušaja. 

KAKO PRONAĆI
FREELANCE POSAO?

Freelance platforme su online trgovine gdje free-
lanceri mogu demonstrirati svoje vještine, podi-
jeliti svoj portfolio i naglasiti svoje cijene. Klijen- ti
znaju da će pronaći veliki broj freelancera na ovim
platformama, iz tog razloga je prva stvar što oni
urade pretraga talenata i potražnja za pravom
osobom za rad na njihovom projektu.

Neki od najpopularnijih freelance platformi su:

Upwork (https://www.upwork.com/) je jedna od 
najpopularnijih freelance platformi. Predstavlja 
odličan izbor za freelancere, najviše iz razloga 
što predstavlja trgovinu za svaki tip projekta i 
vještina. Freelanceri svih nivoa vještina mogu 
pronaći kratkotrajne ili dugotrajne projekte u 
skoro bilo kojem polju. Zahvaljujući spajajnem 
s oDeskom i eLance-om, Upwork je također 
veoma dobro poznat biznisima koji traže prili-
ku da outsoursaju posao, što dalje omogućava 
stabilan priliv klijenata koji posjećuju stranicu. 
Upwork je besplatan za korištenje, međutim 
obavezni ste platiti naknadu za svaki posao koji 
nađete preko platforme. 
Fiverr (https://www.fiverr.com/) je veoma poznata 
platforma, posebno za male zadatke. Idealna je 

za bilo koga ko želi da freelance-a sa strane, gdje 

možete da ponudite specifične poslove koji čine 
većinu ili čitavu nišu vaših sposobnosti. Ime dola-
zi od originalnog koncepta freelancera koji nude 
posao za 5$, što je također poznato kao „fiver“, a 
poslovi koji možete da nađete se nazivaju „gigs“. 
Možete koristiti Fiverr da bukvalno ponudite bilo 
koji opis posla, od dizajna logo tipa do šetnje 
pasa. Ova platforma se čini kao dobar izbor za 
sve one koji tek počinju. Besplatno je koristiti Fi-
verr kao freelancer, ali ćete morati platiti naknadu 
za svaki gig koji uzmete. 

Freelancer (https://www.freelancer.com/) je be-

splatna za korištenje, međutim dobijat ćete više 

FRELANCE PLATFORME

posla ukoliko platite premium pretplatu. Besplat- KAKO FREELANCE  PLATFORME RADE?
ni korisnici također moraju da plate mali
procenat svoje zarade svaki put kada dobiju
posao preko platforme. 
Freelancer.com predstavlja milione poslova za
sve tipove freelancera, tako da možete
pretraživati kroz ponuđene projekte i poslati
ponudu za sve one koji najbolje odgovaraju va-
šim vještinama. 
Guru (https://www.guru.com/) uslužuje sve tipo-
ve freelancera, one s kratkoročnim i dugoročnim
projektima kao i opcija da se izabere projekat
baziran na utrošenom satu rada. Morat ćete da
platite nadoknadu na uspješne projekte – iznos 
koji ćete platiti zavisi od vrste pretplate. Guru
ima dugu historiju kao prva online trgovina za
sve tipove freelance poslova, tako da je proces
dobro testiran i korisnici nastoje biti lojalni
platformi.

Svaka freelance platforma ima svoj set pravila,
međutim generalno postoje dva glavna procesa
za pronalazak posla:
1. Platforme gdje freelanceri kreiraju profil da 
promovišu svoje vještine i sposobnosti, te čekaju
da ih klijenti kontaktiraju kako bi ih za- poslili ili
koristili njihove usluge. Fiverr koristi ovaj pristup.

2. Platforme gdje klijenti postavljaju detalje o tipu 
posla koji trebaju ili vještine koje traže, te je do 
freelancera da odgovore, tako što će dati svoju 
ponudu za posao. Ova vrsta pristupa se može 
naći na Freelancer.com i PeoplePerHour. 

Danas, mnoge platforme koriste kombinaciju oba 

pristupa.

Neke platforme, kao što je Freelancer.com, tako-

đer nude tzv. “takmičenja”. Ovo je situacija kada 
klijent postavi takmičenje freelancerima da kre-
iraju neki rad, u skladu sa zahtjevima klijenta. 
Freelanceri predaju svoj rad i klijenti biraju onaj 
koji im se sviđa. Samo onaj freelancer koji pobje-
di biva plaćen. 

Da biste koristili freelance platformu, obično 
ćete trebati:

˃ Registrovati se na platformu (ponekad uz na-

knadu);

˃ Kreirati atraktivan portfolio koji izlistava vaše 

kvalifikacije i iskustvo, te prikazuje prethodni rad;

˃ 

˃ 

˃ 

˃ 

˃ 

˃ 

˃ Pretražiti projekte i poslove koji su postavlje-
ni od strane klijenata. Vjerovatno ćete mora- ti
kreirati prijedlog ili ponudu koja naglašava
vašu ekspertizu u tom području;

Biti brz/a u odgovoru kada vam klijent zatraži 
da date ponudu za projekat tako da ne gubi-
te priliku.

Vaša ponuda bi trebala uključivati: 

˃ Cijenu,
˃ Prethodno iskustvo u ovom tipu projekata,
˃ Tačno šta planirate uraditi (npr. tri opcije 

za logo koje uključuju dvije revizije i modi-
fikacije).

Jednom kada dogovorite projekat, klijent će
vam poslati punu informaciju kroz platformu.
Vi ćete također morati poslati vaš završen
rad i zatražiti feedback kroz isti sistem.

Koristiti freelance platformu da pratite vrijeme 
ili da podesite i pratite milestones-e i rokove 
kroz vrijeme.

Većina platformi imaju escrow ugovor: Ovo
znači da prije nego što počnete s radom, kli-
jent šalje novac koji je ugovorio s vama da vam
plati na platformu. Platforma čuva novac dok vi
radite i prebacuje vam isti automatski kada
ispoštujete rokove, u skladu s ugovorom s
klijentima. Ukoliko radite na satnicu, bit ćete
automatski plaćeni po satu nakon što snimite
svoje vrijeme. 

Jednom kada iznos stigne na vaš račun na 
platformi, možete ga povući na svoju banku 
pomoću: 

˃ Online sistema za plaćanje kao što su 

PayPal ili Payoneer,

˃ Žičanog prenosa,

˃ Transakcijskog računa u banci.

Vaše opcije da povučete novac zavise od banke 

koju koristite i opcija za prenos.

Svaka freelance platforma zahtijeva da registru-

jete lokaciju. Ovo je dio vaše obaveze da pruži-
te tačnu ličnu informaciju. Moguće je, ali ne i baš 
veoma lako, da promijenite svoju lokaciju nakon 
registracije. 

Savjet:
Nemojte koristiti VPN
kako biste sakrili vašu
lokaciju.

KOLIKO KOŠTA KORIŠTENJE
FREELANCE PLATFORME?

Kao što ništa na svijetu nije besplatno,
također ne postoji nijedna besplatna
freelance platforma. Različite platforme
koriste različite modele naplaćivanja, koji
otežavaju uporedbu opcija. 

˃ Neke platforme unaprijed naplaćuju naknadu, 
kao što je iFreelance, koja dalje nema nika-
kvih dodatnih troškova;

˃ Većina platformi su besplatne za registraciju, 
međutim naplaćuju naknadu za preporuku ili 
konekciju, što znači da svaki put kada prista-
nete na određeni posao putem platforme, mo-
rat ćete platiti određeni procenat vaše zarade 
platformi. Upwork je odličan primjer ovog mo-
dela. U nastavku pogledajte pregled naknada 
koje naplaćuje Upwork kako biste razumjeli 
kako, zapravo, radi:

˃ Besplatan je za otvaranje osnovnog računa
Ne postoji nikakva naknada da se 
registrujete i ponudite klijentima putem 
platforme

˃ Kada dobijete posao i počnu stizati pare 

na vaš račun, Upwork će uzeti 20% vašeg 
prihoda za prvih 500 $ (cca 850 KM) koje 
zaradite, za svakog klijenta pojedinačno. 

˃ Jednom kada zaradite više od 500$ (cca 

850 KM), naknada Upworku će pasti na 
10% za tog klijenta.

˃ Kada pređete iznos od 10.000 $ (cca 17.000 
KM) od jednog klijenta, Upwork će smanjiti 
svoju naknadu na 5%.

Obratite pažnju da Upwork računa nakna-
du po klijentu, a ne po vašem cjelokupnom
iznosu. Tako, ako zaradite po 400 $ (cca
680 KM) od 3 različita klijenta, ukupno ćete
zaraditi 1.200 $, međutim Upwork će uzeti
naknadu u iznosu od 240 $ (cca 410 KM)
što, zapravo, predstavlja 20% posto od 400
$ (cca 680 KM) od svakog klijenta. Ukoli-
ko zaradite 1.200 $ (2.040 KM) dolara od
samo jednog klijenta, bit će vam naplaće-
no 100 $ (170 KM), što je 20% od prvih 500
$ (850 KM) koje ste zaradili, plus 70 $ (119
KM, odnosno 10%) od ostatka iznosa od tog
klijenta, što ukupno iznosi 170 $ (289 KM)
naknade Upworku.

Upwork vam omogućava da se natječete 
za projekte pomoću sistema koji se zove 
Connects. Članovima s besplatnim akaun-
tima je dato 60 Connect-a mjesečno. Sva-

ki put kada date svoju ponudu za posao, bit će
vam naplaćeno od 1 do 5 Connect-a. Većina
poslova košta 2 Connecta. Možete kupiti više
Connecta po cijeni od 1$ (1,7 KM) po Connect-
u. 

˃ Možete tražiti nadogradnju na Plus plan, 
po cijeni od 10$ (17 KM) mjesečno, što vam 

daje više Connecta, više informacija o pri-

jedlozima klijenta, kao i druge privilegije 
kao što je korištenje prilagođenog URL-a 

za vaš freelance profil
Većina freelance platformi nude obje opcije i be-

splatno članstvo i premium verzije, što vam daje 
veću vidljivost i pristup dodatnim prilikama za rad.

Uvijek možete naći više informacija o naknadama 
koje morate platiti određenoj platformi ako odete 
na Help dio stranice.

Također, postoje određene glasine da neke plat-
forme kao što su Freelancer.com naplaćuju skri-
vene naknade, što nije tačno. Sve stranice koje su
prethodno pomenute nemaju skrivene nakna- de.
Međutim, prava istina je da stranice kao što su
Freelancer.com imaju poprilično komplikova- nu
strukturu koju je teško razumjeti, te ukoliko ne
pročitate sve detalje pažljivo, može se desiti da vas
iznenadi trošak koji niste očekivali. 

Kao što možete vidjeti, nije uvijek lako razumjeti 

strukturu naknade za svaku platformu. Preporu-
čujem da svaku od njih detaljno proučite i razmis-
lite o svakom aspektu modela naplaćivanja prije 
nego što odlučite koja je najbolja opcija za vas.

Freelance
platforma

Upwork

Fiverr

iFreelance

Freelancer

Guru

Besplatna za 
registraciju?

Da

Da

Ne

Da

Da

Mjesečna
naknada?

Naknada za 
dogovoreni posao?

Samo za premium 
članstvo 

Da

Ne Da

Da Ne

Samo za premium 
članstvo Da

Ne Da

KAKO ODABRATI NAJBOLJU
FREELANCE PLATFORMU KOJA
NAJBOLJE ODGOVARA VAMA?

Kao što možete vidjeti, postoji mnogo odličnih
dostupnih freelance platformi. Izazov je kako
odabrati najbolju opciju za vaše specifične po-
trebe. Ovo su neke bitne stvari o kojima morate
razmišljati kada birate freelance platformu:

˃ Lokacija: Mnoge platforme su stvarno global-

ne i prisutne su u stotine zemalja. Freelancer.
com je prisutan u čak 247 zemalja, Upwork 
ima korisnike iz čak 180 zemalja, Fiverr se ko-
risti u 196. 

˃ Naknade: Niko ne želi da plati naknade koje 

ne mora, tako da je bitno da odlučite koje na-
knade su po vašem mišljenju vrijedne platiti 
kako biste dobili pristup novim klijentima.

Druga opcija je da izaberete posebno usmjerenu 

platformu. Ovo su platforme koje su specifične 
za posebna polja određene industrije. Prednosti 
koje imaju ove vrste platformi su sljedeće:

˃ Puno više projekata i poslova koji su objavljeni 

su relevantni za vaš set vještina;

˃ Imate veću šansu pronaći posao jer svi kli-

jenti traže vještine koje su slične onima koje 
vi imate;

˃ Možete prilagoditi profil kako bi se fokusirali 

na skup vještina unutar vašeg polja djelova-
nja, što bi moglo biti previše specifično na 
generalnom freelance site-u. 

Neke od najpopularnijih freelance platformi su:

99designs – za sve tipove grafičkih dizajnera;

ovdje možete pronaći posao za izradu logoti-

pa, dizajniranje pakovanja, web dizajn itd.

FreelanceWritingGigs.com – za sve freelan-

cere koji vole da pišu tekstova, kao što su 

pisci, blogeri, pisci tehničkog sadržaja, ured-

nici i lektori.

Freelancewritting.com – još jedan sjajan 

izvor za poslove pisanja.

Toptal – freelance platforma za najbolje

softver developere. Proces primanja

freelancera je poprilično rigorozan, tako da je

samo za 3% onih koji apliciraju dozvoljeno da

se registruju na site – ali oni koji uspiju mogu

se nadati veoma dobro plaćenim poslovima u

programiranju. 

Designhill – još jedna platforma za sve tipove 

dizajnera koji traže posao za kreativan rad.

Creative Group – platforma koja pomaže 

freelancerima da nađu posao u svim vrstama 

kreativne industrije, od fotografisanja, dizajni-

ranja, marketera, pisaca i umjetnika. 

Bitno za zapamtiti: 

Prvo provjerite manje

freelance platforme. Iako

najveće platforme nude

najviše potencijalnih
klijenata, također to isto

znači da je veoma teško da

se istaknete u masi
dostupnih ponuda. Male,

lokalne platforme vam

daju bolju šansu da budete

primjećeni i da nađete

posao.

Postoji mnogo uspješnih freelancera koji sav po-
sao obavljaju bez korištenja freelance platforme.
Ovo su najbolji alternativni načini da nađete po-
sao kao freelancer:

˃ Društvene mreže: Postoji nekoliko Facebook 

grupa gdje možete da tražite posao i da dije-
lite prilike za zaposlenje. Možete koristiti svoj 
vlastiti profil kako bi vašim prijateljima i pratio-
cima dali do znanja da tražite freelance posao, 
ili čak napraviti i svoju stranicu. Linkedin je ta-
kođer veoma korisna stranica za freelancere 
– možete izvući najviše iz ovog profila kako 
biste privukli ostale freelance poslove.

˃ Platforme društvenih mreža specifične za in-

dustriju: Ove platforme, kao što su Behance i 
Dribble za dizajnere i vizualne kreativce, Con-
tently za pisce te StackOverflow za softver 
developere – nude freelancerima priliku da 
pokažu šta znaju. Na ovim stranicama možete 
pokazati svoj portfolio i umrežiti se s freelan-

cerima kako bi našli više posla.

˃ Preporuka: najefikasniji način da nađete po-
sao je kroz lične preporuke. Ponekad, one do-
laze od kolega freelancera koji vas prosljeđu-
ju klijentu kada su previše zauzeti. Kada vam 
bude rasla reputacija doći ćete u situaciju da 
će vas vaši klijenti sami promovirati. 

˃ Vlastita web stranica: Vaša profesionalna 

web stranica bi trebala biti optimizirana kako 
bi bila visoko pozicionirana kod web pretraži-
vača kada klijenti traže vaš set vještina. Web 

sajt je odličan način da promovišete svoje us-
luge i ono što možete uraditi. 

Cold-emailing: Uvijek možete poslati klijenti-
ma kratak, motivisani opis vaših vještina gdje 
ćete naglasiti načine na koje mogu da oni pro-
fitiraju od vašeg talenta

˃ 

JOŠ NAČINA DA NAĐETE
FREELANCE POSAO

KREIRAJTE SVOJ 
FREELANCE PROFIL?

KAKO KREIRATI DOBITNI
FREELANCE PROFIL?

Freelance platforme su odličan način da se nađe

posao, međutim kada se registrujete, ne bi trebali

žuriti da što prije završite kreiranje profila. Razmislite

malo: Vi ste samo jedan od million freelancera koji su

registrovani na različi- tim stranicama. Ukoliko je vaš

profil nepotpun, teško čitljiv ili loše postavljen,

potencijalni klijenti će samo preći na sljedećeg

freelancera. 

Kreiranje lošeg profila je očigledno loš potez – zašto

biste uopšte vezali vaše ime za nešto ako niste sigurni

da je savršeno? Neke stranice – naročito Upwork –

vam omogućavaju da se istaknete tako što vam nude

Rising Talent značku za one impresivne freelancere

koji su tek došli na platformu. 

Međutim, jedna od osnovnih stvari jeste da vaš 

profil bude kompletiran i ažuriran.

Najbolji profili zaustavljaju klijenta u njihovim 

namjerama da traže nekoga drugog. To je upravo 

tip profila koji vam treba. Vaš profil na freelance 

platformi je vaše ogledalo, vaša biznis kartica i 

javna isprava. Klijenti koji nikad s vama prije nisu 

radili imaju samo vaš profil koji treba da ih uvjeri 

da trebaju s vama raditi ili ne. 

KAKO KREIRATI NAJBOLJI
MOGUĆI FREELANCE PROFIL?

Prvi korak je da se pobrinete da je vaš profil za-
vršen, što podrazumijeva da su popunjene sve
relevantne informacije o vama, vašem iskustvu i
vašim kvalifikacijama. Za početak budite sigurni
da ste popunili sljedeća polja:

˃ Vaše pravo ime – nemojte pokušavati da sta-

vite neka izmišljena imena kao što su „A.Wri-
ter“ ili „Best Editor“ i sl.; 
˃ Dobra profilna slika;

˃ Opisni naslov posla;

˃ Vaše relevantne vještine i kvalifikacije (možda 

ćete morati odabrati samo one najrelevantnije);

˃ Portfolio vašeg prethodnog rada.

Sve ovo je samo početna tačka u kreiranju 
osnovnog profila. Da bi vaš profil bio “najbolji” 
umjesto samo “ok” neophodno je još truda. Evo 
nekih savjeta:

˃ Napravite fantastičnu pozadinsku sliku i pro-

fesionalnu profilnu fotografiju koja je čista 
i nezamućena. Vaša profilna slika bi trebala 
biti slika glave gdje je vaše lice centrirano i 
dobro osvijetljeno.

˃ Većina freelance platformi vam daju moguć-

nost da se povežete na vaš online portfolio. 
Ovo dobro iskoristite, kako bi klijentu mogli 
pokazati šta možete uraditi, osim da im samo 
pričate šta možete uraditi.

˃ Upamtite da je vaš profil puno više od samo 

teksta. Možete pojačati svoj profil s videom i/
ili linkom na profesionalnu stranicu, što vam 

daje mogućnost da na drugi način pokažete
uzorke, certifikate i puno toga još. 

Povežite svoje račune s društvenih mreža, 
naročito one profesionalne kao što su Linke-
dIn. Ovo je bitno jer vam omogućava da ostva-
rite prisutnost i potvrdu i pruža ljudsku dimen-
ziju. 

Izgradite savršen naslov. Generalni naslov kao
što je „grafički dizajner“ vam ne pomaže da se
istaknete u masi svih ostalih grafičkih di-
zajnera na platformi. Malo duži naslov koji opi-
suje sve ovo ono što možete uraditi i pokazuje
klijentu kako mogu profitirati od vaših vještina
je mnogo efektivniji. 

Učinite vaš pregled kratkim ali uvjerljivim ali 
nemilosrdnim prilikom skraćivanja svake ne-
potrebne riječi. Klijenti koji traže nove radnike 
nemaju vremena da čitaju roman!

Nemojte uključivati radno iskustvo koje nije 

relevantno vašem polju ekspertize. Npr., uko-
liko ste freelance grafički dizajner, izostavite 
vrijeme koje radite kao šef u fast food restora-
nu dok ste studirali ili slično.

Zapamtite da naglasite najvažnije i najre-
levantnije vještine prvo u vašem pregledu 
i u listama. 

Uvijek držite vaš profil usmjeren ka klijenti-
ma. Ukoliko želite da pišete o svojim profesio-
nalnim interesima i iskustvima, potrudite se da 
naglasite kako klijenti mogu profitirati od toga. 

Budite direktni umjesto uopšteni. Možda 

ćete biti zabrinuti da će previše detaljisanja o 
tome što možete ponuditi uplašiti klijente koji 
traže različite specifične vještine, ali ustvari, 
suprotno je istina. Što ste više direktni, više će 

klijenti biti uvjereni u vaše sposobnosti da za-
vršite projekte – čak i tipovi projekata koji nisu
uključeni u originalni opis profila.

Nikada ne koristite „mi“ ukoliko stvarno ne 
radite u timu – previše freelancera upadaju u 
tu zamku. Kada govorite u množini a mislite na 
svoje vlastite uspjehe umanjuje uticaj na kli-
jenta i čini vas da izgledate nervozno i nesi-
gurno. Uostalom, vaši potencijalni klijenti traže 
da zaposle freelancer-a, a ne kompaniju. 

Ukoliko pišete profil na engleskom, ali niste
toli- ko usavršeni, bolje bi bilo da pitate
prijatelja koji tečno govori Engleski jezik za
pomoć. Većina platformi vam traže da
navedete koje jezike po- znajete, tako da i tu
možete dati do znanja vašim klijentima da
Engleski jezik nije maternji jezik. Većina
klijenata će biti zahvalna na iskrenosti.

Jednom kada završite s pisanjem vašeg profi-
la, vratite se pa ponovo sve provjerite. Tako-
đer dajte ljudima od povjerenja da i oni proči-
taju, kako bi smanjili mogućnost gramatičkih i 
pravopisnih grešaka koji bi mogli da umanje 
sav težak rad koji ste uradili. Ove greške ukoli-
ko se previde mogu ostaviti grozan prvi utisak 
na klijenta.

Na kraju, zapamtite da vaš profil nije statičan. 

Pregledajte ga i revidirajte svakih nekoliko 
mjeseci kako bi dodali nove vještine i iskustvo 
i poboljšali unaprijedili izbor riječi.

U nastavku je primjer jednog dobrog freelance
profila koji demonstrira ovo što je prethodno
rečeno (u pitanju je Upwork uzorak dostupan na
toj platformi, međutim relevantan je i za sve
ostale platforme).

˃ 

˃ 

˃ 

˃ 

Ne zaboravite:
Prvo provjerite manje
freelance platforme.
Iako najveće platforme
nude najviše
potencijalnih klijenata,
također to isto znači da
je veoma teško da se
istaknete u masi
dostupnih ponuda.
Male, lokalne platforme
vam daju bolju šansu da
budete primjećeni i da
nađete posao.

KAKO KREIRATI NAJBOLJI
PORTFOLIO?

Ukoliko radite kao freelancer, sigurno ćete mora-
ti kreirati portfolio. Portfolio može biti dio vašeg
profila na nekoj od freelance platformi, može biti
predstavljen na vašem web sajtu ili biti dio tzv.
portfolio web sajtova kao što su Contently ili
Dribble. Portfolio je šansa da pokažete šta znate. 

Da biste kreirali efektivan portfolio potrebno je 

prethodno promišljanje. Za početak, morat ćete 
odabrati šta ćete uključiti. Nije preporučljivo ukl-
jučiti svaki posao koji ste u životu uradili – to jed-
nostavno može biti previše za posjetioce te će 
neizbježno značiti da dijelite neke radove koji su 
relativno slabi u odnosu na ostale. Odaberite

samo najbolje radove koje ste radili, 
ne one s kojima niste naročito zadovoljni. Uko-
liko ste zainteresovani samo za jedan određen 
tip projekata, dobra ideja je da zadržite fokus isk-
ljučivo na takvim radovima. Npr. ako ste grafički 
dizajner koji zaista voli web dizajn, možda ćete 
željeti uključiti što više primjera web stranica i 
isključiti sve grafičke pripreme za printane ma-
terijale što ste radili. Portfolio je u stvari

unaprijeđena verzija demon-
stracije. Iako je cilj da pokažete klijentu šta ste 
ostvarili, morat ćete dodati i poneko objašnjen-
je. Za svaki rad, dajte kratki cilj ili opis što ste 
i kako kreirali taj rad. Recite nešto malo i o kli-
jentu koji je naručio rad i objasnite na koji način 
ste završili projekat. Neka opis bude kratak ali 
veoma jasan. 

Ukoliko vam se čini da vaš portfolio još uvijek
nije dovoljno dobar ili ste razmišljali o nekoj
novoj niši u koju se želite uključiti a u kojoj
nemate dovoljno iskustva, nemojte se brinuti.
Uvijek možete kreirati vlastite primjerke, ili na-
praviti besplatne uzorke za prijatelje ili kole- ge
koji demonstriraju vaše specifične vještine.
Npr. kao grafički dizajner, možete dizajnirati
besplatno logo za neku lokalnu radnju i sl. 

Mislim da je potpuno suvišno reći da nikada ne 

biste trebali koristiti tuđi rad u svom portfoliju. 
To, ne samo da je etički pogrešno, nego je skoro 
pa sigurno da će vam se kad tad odbiti o glavu 
kada pravi autor otkrije da ste koristili krađu ili 
kada potencijalni klijent otkrije da se isti rad nala-
zi u dva različita portfolija i sl. 

Nemojte
zaboraviti: Ukoliko ste nešto radili
za klijenta, morate imati
dozvolu od klijenta da
biste koristili taj rad u
portfoliju. 

ŠTA URADITI KADA SMATRATE
ILI SE SAMO DOKAŽE DA JE VAŠ
PROFIL JOŠ UVIJEK SLAB?

DODATNI NAČINI KAKO MOŽETE
UNAPRIJEDITI VAŠ FREELANCE
PROFIL

Morate znati da vas ništa neće posebno obavi-
jestiti da vaš profil nije dovoljno dobar – među-
tim, ukoliko ste aplicirali na nekoliko poslova
za koje znate da odgovaraju vašim vještinama
i ekspertizama i još uvijek niste uspjeli dobiti
posao, onda je to dobar znak da vaš profil tre-
ba nadogradnju.

Zapamtite, tražiti pomoć nije znak slabosti. Uko-

liko niste sigurni da možete napisati jak profil, 
obratite se profesionalnom piscu ili marketaru za 
pomoć. Ukoliko znate da niste baš dobri u pravo-
pisu i gramatici, zamolite lektora da provjeri ono 
što ste napisali. Ono što biste svakako trebali ura-

diti jeste:

˃ Pitati prijatelje koji su se izvještili u ovim po-
dručjima da vam pomognu;

˃ Udružite svoje vještine s nekim drugim free-
lancerom tako da ste obojica na dobitku;

˃ Unajmite freelancer pisca, marketara ili ured-

nika da napiše, provjeri ili generalno unaprije-
di vaš profil.

Ukoliko unajmite freelancera za ovaj zadatak, to 
će vam dati važnu priliku da iskusite drugu stranu 
freelance-a – a to je kako je biti klijent. Razumjet 
ćete bolje proces angažovanja nekoga i shvatiti 
koji profili su bili najbolji kandidati u vašoj potrazi 
za freelancer-om. 

Pored kreiranja vrhunskog profila, postoji još
nekoliko strategija koje možete koristiti da bi se
promovisali u pretrpanom freelance tržištu:

1. Osvrti klijenata: Freelance platforme kao što 

su Upwork, Freelancer.com i Fiverr vam olak-
šavaju da tražite osvrt od klijenta nakon što za-
vršite projekat. Te osvrte uključite u vaš profil 
kako biste izgradili reputaciju pouzdanog i efi-
kasnog radnika. Ukoliko se promovišete putem 
vlastite web stranice, zamolite klijenta da i ov-
dje postavite njegov feedback. 

2. Video: Upwork i Guru dozvoljavaju freelan-

cerima da kreiraju video kao dio svog profila, 

što je u stvari sjajna prilika da ostvarite ljudsku
konekciju i izgradite povjerenje među poten-
cijalnim klijentima. Jednom kada klijenti čuju
vaš glas i videa vas kako komunicirate putem
videa, imat ćete osjećaj da vas poznaju. Ovaj
video mora biti kratak – ne duži od minute – i
pobrinute se da u isto vrijeme bude i profesi-
onalno i prijateljski nastrojen.

3. Napišite blog: Bilo da objavite post na svojoj 
web stranici, bilo na nekoj drugoj kao gost, 
blog uvijek predstavlja efikasan način kako 
doći do klijenata. Bez obzira na fokus vaše in-
dustrije, uvijek možete pronaći ugao gledanja 
koji će biti efikasan kod vaših klijenata, što će 
podići vaš autoritet u polju. 

4. Besplatni primjerci: Ukoliko tek počinjete, 

razmislite da ponudite besplatne konsulta-
cije ili neke uzorke. Npr. kao grafički dizaj-
ner biste mogli ponuditi do 5 besplatnih lo-
goa da biste dobili pozitivne ocjene i to isto
dodali u portfolio.

5. Marketing putem društvenih mreža: Zapamti-
te da marketing putem društvenih mreža pred-
stavlja vaš prvi front. U svoje razgovore uklju-

čite isječke iz posljednjih projekata ili svoje
mišljenje o stvarima u industriji iz koje dolazite
kako biste ojačali konekcije s drugima. 

6. Test spretnosti: Mnoge freelance platforme 
nude testove vještina. Iako oni nisu ključni za 
zapošljavanje, oni bi mogli biti način dokaziva-
nja vaših vještina u određenim poljima – ovo 
može biti posebno od pomoći ukoliko niste 
naoružani iskustvom.

Bez ikakve dileme, najčešće pitanje koje svi free-

lanceri postavljaju je: „Koliko bih trebao/la napla-
titi?“. Naplatiti svoj posao na Upwork, Freelancer 
ili bilo kojoj drugoj platformi znači hod po veoma 
tankoj liniji. S jedne strane, strah vas je da kada 
tražite previše novca, nećete otjerati klijenta 
nekome drugom. S druge strane, sigurno ne

želite ni podcijeniti 
svoj posao. Vi pružate vrijednu uslugu, i treba 
vam se kompenzirati za vaše vještine, iskustvo i 
potrošeno vrijeme. 

Tako da je pravo pitanje, kako napraviti pravilnu 

kalkulaciju?

KAKO POSTAVITI CIJENU KAO
FREELANCER?

Prije nego što odlučite koliko ćete naplatiti, mora-
te uraditi malo istraživanje.

Raspitajte se kod drugih freelancera koliko oni 

naplaćuju za svoj posao, ukoliko pružaju istu ili 
sličnu uslugu. Također, uvijek možete koristiti 
stranice kao što su Freelancer’s Union, Hello-
Bonsai Freelancer Rate’s Explorer ili GlassDoor 
kako biste istražili prosječne cijene rada u va-
šem polju ekspertize. Samo uvijek vodite računa 
da određeni faktori igraju veliki dio u tome koli-
ko ćete zaraditi:

˃ Geografska lokacija: Isti posao ako se uradi 

na Filipinima se može manje naplatiti nego 
onaj u SAD-u;

˃ Godine iskustva: Naravno, što ste iskusniji, 
više vrijedite;

˃ Karakteristike industrije: Projekti 3D dizajna 

su mnogo više isplativiji od 2D dizajna;

˃ Kvalifikacija: U nekim poljima, diploma fakul-

teta ili druga certifikacija vam može omogućiti 
da naplatite više.

Kada dođete do osnovnih cijena rada, možete 

početi razmišljati o tome koja je to cijena rada

koja vama odgovara. Bitno je da ostanete reali-

stični, kada počnete s freelance-om. Ukoliko

ste tek početnik vjerovatno nećete biti u

mogućnosti da naplatite jednako kao neko ko

je freelancer već 10 godina. Međutim, za

razliku od klasičnog tržišta rada, ukoliko nudite

jedinstveni talent i us- luge koje klijent ne

može nigdje drugo naći onda možete podići

cijenu kao da imate 10 godina iskustva i slično. 

Kada računate svoju cijenu, morate uzeti u ob-

zir sve one troškove koji se vežu za plaćanje. 

Neke platforme kao što su Upwork i Fiverr ima-

ju ove troškove. Kod PayPal-a je situacija malo 

drugačija, tu morate platiti 2.9% +0,30$ za svako 

plaćanje. 

Druge platforme za plaćanje kao što su 

Wave i Due također imaju troškove koji se vežu 

uz plaćanje. Možda i nije neki veliki iznos, me-

đutim u konačnici može da naraste na primjetnu 

svotu. Tako da uvijek računajte ove troškove u 

svoju ponudu. Kako budete sticali iskustvo, tako

ćete moći podizati svoju cijenu. Uvijek je bitno da

periodično provjerite svoju cijenu, npr. kroz period 

od 6 mjeseci. Ukoliko vas odbijaju klijenti, za 

koje znate da im odgovarate, moglo bi značiti 

da je potrebno da snizite cijenu svog rada. Isto 

tako, može se desiti da vam klijent plati više 

KAKO DA NAPLATITE SVOJ
RAD KAO FREELANCER?

Naplaćivanje po satu znači da naplaćujete kli-
jentu prema broju sati koji ste utrošili radeći
za njega. 

Prednosti:

˃ Mnogo je lakše kalkulisati nego pokušati izra-
čunati pravu vrijednost čitavog projekta;

˃ Daje vam fleksibilnost da naplatite više ukoli-

ko se posao oduži više nego što bi trebao;
˃ Kada steknete dovoljno iskustva, možete jed-

nostavno podići vrijednost vašeg sata.

nego što ste tražili, jer ste podcijenili vrijednost
svog rada .

Imajte na umu: Cijene nisu stalne. Ukoliko klijent 

nudi stabilan protok rada i projekata, vjerovatno 
ćete htjeti da mu date popust. Ukoliko imate kli-
jenta koji želi često da mijenja dogovoreno, vje-
rovatno ćete trebati da mu više naplatite (ili da 
mu naplatite po satu, a ne po fiksnoj cijeni).

Neki freelanceri imaju satnicu, dok drugi preferi-
raju da naplaćuju fiksnu cijenu po svakom projek-
tu. Na ovo pitanje nema pravog odgovora. Vjero-
vatno ćete kroz iskustvo doći do zaključka da je 

nekada bolje naplatiti po satu, a nekada naplatiti
fiksnu cijenu. Proći ćemo kratko kroz prednosti i
nedostatke obje opcije.

Nedostaci:

˃ Ukoliko brzo završavate poslove, to znači da 

ćete manje zaraditi;

˃ Kada steknete više iskustva, riskirate da do-

đete do nivoa cijene koju morate naplatiti 
koja će jednostavno odbiti vaše klijente;

˃ Satnica vas ograničava da zarađujete samo 

dok radite posao.
Satnica nekada predstavlja odličnu opciju za 
freelancere početnike koji nemaju predstavu ko-
liko dugo bi projekat trebao trajati. Sa satnicom, 
možete saznati koliko brzo radite a da se ne bri-
nete da ćete precijeniti ili podcijeniti svoj posao. 
Satnica je također najbolja opcija u situacijama 
kada klijent nije siguran šta je to što želi. 

SATNICA

ŠTA JE BOLJE, NAPLAĆIVATI PO
SATU ILI FIKSNA CIJENA?

K
A

K
O

 D
A

 N
A

P
L

A
T

IT
E

 S
V

O
J
 R

A
D

 K
A

O
 F

R
E

E
L

A
N

C
E

R
?



VODIČ za freelancing - Budi svoj gazda! freelancing.ba

29



VODIČ za freelancing - Budi svoj gazda! freelancing.ba

31

FIKSNA CIJENA

Fiksna cijena podrazumijeva da ste odredili fik-

san iznos za cijeli projekat. 

Prednost:

˃ Nećete gubiti novac samo zato što brzo radite;

˃ Klijent zna tačno koliko projekat košta, što daje 

KAKO ODABRATI IZMEĐU
SATNICE I FIKSNE CIJENE?

KAKO IZRAČUNATI SATNICU?

samopouzdanje i vama i klijentu;

˃ Iznos novca koji zaradite neće biti ograničen 

s time koliko sati dnevno radite;

˃ Psihološki, klijent će prije pristati na cijenu od 

300$ nego na satnicu od 150$ za dva sata 
rada, iako se radi o istom iznosu;

˃ Možete dobiti bonus od klijenta ako uradite 

dobar posao.

Nedostaci:

˃ Određivanje cijene može biti komplikovano – 
morate moći odrediti koliko će projekat trajati 
prije nego odredite svoju cijenu;

˃ Morate uključiti rokove, koliko izmjena dozvo-

ljavate, te sve ostale elemente kako se ne bi
iznenadili s ekstra zahtjevima;

˃ Ukoliko se ispostavi da projekat traje duže 
nego što ste očekivali ili klijent ubaci dodatne 
zahtjeve, ili ćete morati ponovo pregovarati 
za veću cijenu ili prihvatiti činjenicu da ćete 
biti manje plaćeni.

Ukoliko niste sigurni koji je model naplate bolji,
postavite sebi ova pitanja:

˃ je li vjerovatno da će to biti posao s kratkim 

trajanjem? Ukoliko jeste, onda je najbolje da 
koristite fiksnu cijenu. Neki poslovi mogu uze-

ti manje od pola sata vremena, a nose veću 
vrijednost nego da naplatite pola satnice.

˃ je li klijent nejasan po onom šta očekuje od 
vas? U ovom slučaju, naplaćivanje po satu 
vas čuva da ne biste radili besplatno, jer kli-

jent stalno mijenja svoje mišljenje. 

˃ Jeste li nesigurni koliko dugo će projekat 

trajati? Ukoliko ne znate kako izraditi fiksnu 
cijenu, naplata po satu se čini mnogo jedno-

stavnijom i lakšom za izračunati.

Ukoliko odaberete da radite po satu, morat ćete
odrediti koji je to iznos. Postoje dva glavna pri-
stupa:

1. Izračunajte koliko morate zaraditi i računajte 

unazad

Mnogi iskusni freelanceri preporučuju ovaj pri-

stup početnicima jer je najjednostavniji i ne za-

htijeva visoko razumijevanje normi u polju ko-

jem radite.

Da biste izračunali satnicu, prvo morate razra-

diti koliki prihod želite da imate svaki mjesec:

Računanje fiksne cijene može biti kompleksan
poduhvat. Cijena projekta treba biti bazirana na
vrijednosti vašeg vremena i vaših vještina. 

Da biste mogli izračunati fiksnu cijenu, razmislite 

o sljedećem:

˃ Saberite sve vaše troškove, uključujući iznaj-
mljivanje prostora, osiguranje, ključne biznis
alate, troškove računovodstva i sve to dodaj- te
na željeni prihod;

˃ Dodajte i iznos za poreze i doprinose;

˃ Izračunajte koliko sati planirate raditi svaki 

mjesec;

˃ Na kraju, podijelite ukupni željeni prihod bro-

jem sati koji ste voljni raditi i to će predstav-
ljati vašu satnicu;

˃ Ukoliko je cijena koju ste dobili previsoka, 

morat ćete podignuti broj sati koji ćete raditi
ili smanjiti iznos željenog prihoda.

2. Izračunajte koliko je vrijedno vaše vrijeme

Ovo je drugi način da računate vašu satnicu. 
Istražite kako bi procijenili kolika je prosječna 
satnica u vašem polju rada. Zatim razmislite o 

tome da li vas vaše iskustvo ili vaša lokacija 
smještaju ispod ili iznad prosjeka.

Proći će sigurno period pokušaja i greške dok 

ne otkrijete da li je vaša satnica prihvatljiva vašim 
potencijalnim klijentima.

1. Koliko dugo će trajati? Ovo je osnovno za ra-

čunanje bilo kakve cijene projekta. Do sada,
trebali biste ugrubo da znate npr. koliko vam
je potrebno da razvijete tri verzije logotipa,
na- pišete 1.000 riječi ili da editujete 3 sata
nekog video materijala. Nemojte zaboraviti
da uzme- te u razmatranje vrijeme koje je
potrebno za telefonske razgovore,
istraživanje ili sastanke. Pomnožite očekivano
vrijeme s redovnom sat- nicom kako biste
dobili startnu vrijednost za fiksnu cijenu.

2. Koliko je projekat prestižan? Sigurno je da 
možete naplatiti više za projekat koji radite za 
američki lanac hotela nego za neku lokalnu 
radnju. Uvijek vodite računa da ćete morati 
naplaćivati u skladu s tržištem klijenta a ne u 
skladu s vašim tržištem.

3. Da li će vas potpuno zaokupirati? Ukoliko 

zbog projekta morate odložiti sve ostale pro-
jekte na nekoliko mjeseci kako biste ispunili 
očekivanja klijenta, onda biste trebali povećati 
cijenu. Ekskluzivan pristup vašim vještinama 
ima svoju cijenu. 

4. Koji je rok? Ukoliko morate požuriti kako biste 

sve završili do sljedećeg jutra, podignite cije-
nu. Također, ukoliko vas klijent moli da nešto 
završite tokom vikenda ili tokom državnih pra-
znika, dodajte to na cijenu. 

5. Je li s klijentom lako sarađivati? Jedino je fer 

da klijent koji plaća na vrijeme i komunicira ja-
sno i ljubazno ima pravo da ima bolju cijenu 
nego oni koji su nervozni, zahtijevni i čije za-
htjev je nemoguće ispuniti. Ukoliko smatrate 
da je s nekim klijentom teško sarađivati, po-
dignite cijenu tako da je dovoljno velika da je 
vrijedna vašeg vremena i truda (ili dovoljno ve-

KAKO IZRAČUNATI FIKSNU
CIJENU PROJEKTA?

lika kako bi otjerala klijenta, tako da se možete
fokusirati na klijenta s kojim je ugodno raditi).

6. Koliki je budžet klijenta? Ovo ne bi trebalo da 

bude osnov vaše cijene, ali ako pitate klijen-
ta o raspoloživom budžetu onda ćete možda 
doći do vaše vrijednosti u tom projektu. U isto 
vrijeme to vas štiti od slučajnog podcjenjivanja 
i sprječava da postavite cijenu iznad moguć-
nosti vašeg klijenta za plaćanje. 

Svi su presretni kada se klijent ponudi da vam po-
veća cijenu zato što mu se sviđa kako radite. Da,
rijetko je, ali se dešava. 

Međutim, šta uraditi u situacijama kada klijent 

hoće da vam plati manje nego što vi smatrate da 
bi trebao za projekat? Ovo je scenario koji skoro 
svaki freelancer bar jednom u svojoj karijeri prođe. 

Prvi korak jeste da se razmisli o klijentovom uglu 

gledanja. Možda ste stvarno previše naplatili? Za 
svaki slučaj još jednom prođite kroz opis projekta 
i provjerite s drugim freelancerima šta oni misle. 

Ukoliko ste uvjereni da ste pravilno procijenili vri-

jednost vašeg rada, neka vam ne bude neugodno 
da se obratite klijentu kako biste ponovo ocijeni-
li vrijednost vašeg rada. Prođite još jednom kroz 
vašu cijenu sa svim uračunatim troškovima koje ste 
dodali, i naglasite koliko bi klijent trebao da plati za 
slične zadatke. Moguće je da će se klijent predomi-
sliti i pristati na povišenu cijenu. 

Ali šta ukoliko je klijent odlučan da plati manju
cijenu nego onu koju vi mislite da zaslužujete?
U tom slučaju biste već trebali da razmislite da
li je to pravi projekat za vas.

Kada biste trebali da prihvatite nižu cijenu od 

svog klijenta:

˃ Tek počinjete karijeru freelancera, ili tek 

ulazite u neku novu oblast. Dok budete sti-
cali iskustvo, bit ćete u mogućnosti da podi-
žete cijenu svim vašim klijentima, uključujući 
i postojeće.

˃ Klijent ima puno potencijalnog posla za vas. 

Možda vrijedi prihvatiti nižu cijenu za prvi pro-
jekat, s mogućnošću da pregovarate višu ci-
jenu za neke buduće projekte, jednom kada 
impresionirate klijenta sa svojim vještinama.

˃ Radi se o veoma prestižnom klijentu. To što 
ćete imati ime nekog prestižnog klijenta u 
svom portfoliju automatski znači da ćete moći 
podizati cijene drugim klijentima, što će sigur-
no izbalansirati trenutno nižu cijenu.

˃ Potpisujete ovog klijenta kao zadržavajućeg 
klijenta, što praktično znači da se klijent slaže 
da vam plaća fiksni iznos mjesečno, bez obzi-
ra koliko isporučite svaki mjesec. Ovi klijenti 
obično dobijaju manju cijenu kako bi kompen-
zirali vjerovatnoću da nećete raditi maksimal-
no za njih svaki mjesec.

˃ Klijent nema više sredstava kako bi vam 

platio, međutim vjerujete u njegov ili njen po-
sao ili viziju. Ponekad, možete raditi po ma-
njoj cijeni za NVO ili startup ukoliko vam je 
stalo da uspiju.

KAKO BITI EKSPERT U
ODREĐIVANJU CIJENE PO
OSNOVU VRIJEDNOSTI? 

NEKE OD NAJBOLJIH PRAKSI ZA
PRVI „GIG“ KAO FREELANCERA

Pronaći posao kada imate malo iskustva ili nema-

te osvrta klijenata može biti izazovno. U nastavku
pogledajte nekoliko najboljih praksi koje bi vam
mogle biti od koristi:

˃ Aktivno tražite posao tako što ćete aktivno 

pretraživati freelance platforme ili druga mje-

sta gdje se mogu naći poslovi za freelance;

˃ Ponovo pregledajte svoj profil i unaprijedite ga;

˃ Kreirajte portfolio koji pokazuje vaše sposob-

nosti, čak i kada je satkan od projekata koji su 
kreirani za imaginarne klijente;

˃ Ne podcjenjujte svoju vrijednost – cijena va-

šeg rada može biti manja od onoga što većina 
iskusnih freelancera naplaćuje, međutim ako 

radite za siću, niko vas neće shvatiti ozbiljno;

˃ Budite strpljivi – može potrajati nekoliko sed-

mica dok vam se klijent javi, tako da ne gubite 
nadu prerano;

˃ Gradite svoju reputaciju – kroz umrežavanje 

na događajima ili kroz aktivno učešće na on-

line diskusijama u vašem području djelovanja 
– ovo vam može pomoći da izgradite svoje 
ime, ali i da dobijete pokoji dobar savjet od 
iskusnih freelancera;

˃ Volontirajte – za neke dobro poznate do-

brotvorne organizacije, porodicu, prijatelje ili 

open source projekte u zamjenu za dobre re-
ference i materijal za portfolio;
Ne pretvarajte se da imate više iskustva nego 
što je to stvarno slučaj – ukoliko je vaš
portfolio još uvijek tanak, naglasite klijentu
zašto je to slučaj i u isto vrijeme naglasite svoje
snage, vašu strast za uspjehom, i željom da se
dokažete.

˃ 

I PAR SAVJETA ZA KRAJ!

KAKO DA ODRŽITE STABILAN
PRILIV FREELANCE POSLA?

Prvih nekoliko poslova je definitivno najteže do-
biti, međutim kao freelancer, nikada ne smijete
prestati tražiti više posla. 

Nekoliko savjeta kako biste osigurali trenutni 

priliv posla su:

˃ Pitajte klijenta da ostavi pozitivan osvrt na 

vašoj profilnoj stranici;

˃ Pitajte klijenta da vas preporuči svojim par-
tnerima i konekcijama;

˃ Pitajte klijenta da vam napiše preporuku koju 

možete koristiti za buduće aplikacije na po-
sao ili da objavite na svojoj web stranici;

˃ Ostanite u kontaktu s prošlim klijentima kako biste
ih napomenuli o svojim uslugama i pitali da li im je
potrebno da ponovo nešto uradite za njih (nemojte
biti previše nametljivi!).

I ne zaboravite s klijentima uvijek morate:

˃ Biti pošteni;

˃ Ne obećavati previše – postavite rokove koji 

vam omogućavaju da imate dovoljno vremena
da završite posao;

˃ Komunikativni u svim situacijama;

˃ Redovno dijeliti izvještaje o napretku;

˃ Anticipirajte klijentove potrebe;

˃ Budite otvoreni za kašnjenja i promjene;

˃ Preuzmite odgovornost.

Ponavljamo citat s početka vodiča:

"Radite besplatno ili za punu cijenu, ali 
nikada nemojte raditi jeftino!"

Želimo vam puno uspjeha u freelancing-u!

I posljednji savjet:

Veliko hvala.

